
Madhva Tantra Mukha Mardanam

மத்⁴வதந்த்ரமுக²மர்த³நம்

உபோத்³கா⁴தப்ரகரணம்

ஶிவம் விஷ்ணும் வா யத்³யபி⁴த³த⁴தி ஶாஸ்த்ரஸ்ய விஷயம்
ததி³ஷ்டம் க்³ராஹ்யம் ந:ஸகு³ணமபி தத்³ப்³ரஹ்ம ப⁴ஜதாம் ।

விரோதோ⁴ நாதீவ ஸ்பு²ரதி நஹி நிந்தா³ நயவிதா³ம்
ந ஸூத்ராணாமர்தா²ந்தரமபி ப⁴வத்³வார்யமுசிதம் ॥ 1॥

ததா²ऽப்யாநந்த³தீர்தீ²யம் மதமக்³ராஹ்யமேவ ந: ।
யத்ர வைதி³கமர்யாதா³ பூ⁴யஸ்யாகுலதாம் க³தா ॥ 2॥
அத: பஞ்சாதி⁴கரணீம் லக்ஷீக்ரு’த்யைவ தந்மதே ।
தூ³ஷ்யஸ்த²லாநி ஸர்வத்ர ஸூச்யந்தே ஸுதி⁴யாம் முதே³॥ 3॥
இத்யுபோத்³கா⁴தப்ரகரணம் ।

ஜிஜ்ஞாஸாதி⁴கரணபூர்வபக்ஷதூ³ஷணப்ரகரணம்

ஆத்மா ப்³ரஹ்மேத்யதீ⁴த: ஶ்ருதிஶிக²ரக³ணைர்நிவேஶேஷஶ்ச ஸர்வை:

கிம் தத்ர ஸ்வப்ரகாஶே கு³ணலவரஹிதே வஸ்து ஶாஸ்த்ரேண சிந்த்யம் ।
இத்யாக்ஷேபோ கு³ரூணாம் நதிசயவிஷயே ஸ்வாப்ரணம்யத்வவாத³ம்

ஶ்ருத்யந்தாநாம் நிரூப்ய:ஸ யதி³ ஜட³மதே கேந ஶாஸ்த்ரஸ்ய ந ஸ்யாத் ॥ 4॥
ப்ராமாண்யம் ஸித்³த⁴மேவ ஹ்யக்ரு’தகவசஸாம் த்வந்மதே தர்கஶாஸ்த்ரே

ஶஸ்த்ரஸ்யாங்க³ம் யத³ஸ்ய ஸ்மரஸி ஹரிக்ரு’தம் ப்³ரஹ்மதர்காபி⁴தா⁴நம் ।
தச்சேத்³ப⁴ஜ்யேத நித்யம் ஸ்பு²ரத³கு³ணலவப்ர்தயாகா³த்மைத³மர்த்²யே

தந்நிர்வாஹாய தேஷாம் ஸகு³ணவிஷயதா பூர்வபக்ஷேऽபி தே ஸ்யாத் ॥ 5॥
ஸாக்ஷீ ஜீவ:ஸுகா²தீ³ந்யநிஶமநுப⁴வந்ஸர்வமாநாதி⁴கஸ்தே

தேஷாம் தர்கே த்வதி³ஷ்டோ ப³லவத³ப³லதாஸம்விபா⁴க³ஶ்ச ஸித்³த:⁴ ।
தஸ்யாத்யந்தாநுகூலம் ஶ்ரவணமபி தவ ப்ராக்³விசாராத³பேக்ஷம்

ஶ்ருத்யந்தாநாம் குத:ஸ்யாத³கு³ணவிஷயதாபூர்வபக்ஷஸ்ய லாப:⁴ ॥ 6॥

மத்⁴வதந்த்ரமுக²மர்த³நம்

ஶ்ருத்யந்தாநாமக²ண்டோ³ விஷய இதி ச தே கேந போ³த்³த⁴வ்யமேத
ந்ந்யாயைஸ்தாத³ர்த்²யமேஷாம் க⁴டயத³தித்³ரு’டை:⁴ ஶாஸ்த்ரமேகம் ந

சேத்ஸ்யாத் ।
தச்சேத³ங்கீ³ க்ரியதே ப்ரதிஹதவிபி⁴த³ப்ரத்யகா³த்மைகநிஷ்ட²ம்

கஸ்யாநாரம்பா⁴ஸித்³த்⁴யை ப்ரப⁴வதி ப⁴வத: பூர்வபக்ஷப்ரயாஸ:॥ 7॥
ஸித்³தே⁴ऽஸித்³தே⁴ ச ஸித்³தா⁴ந்த்யபி⁴மதவிஷயே தூ³ஷணம் சேத்க்ரியதே

ந்யாயாபேக்ஷா ந தஸ்யோந்மிஷதி நிஜமதப்ரக்ரியார்தா²நுவாதே³ ।
ஸித்³தா⁴ந்த்யஸ்வீக்ரு’தேऽர்தே² யதி³ து விஷயதாபாத³நம் பூர்வபக்ஷே

கர்தவ்யம் தர்ஹ்யுபாய: கத²மிவ ஸுதி⁴யா தத்ர நாபேக்ஷணீய:॥ 8॥
ஏகம் வாக்யம் விசார்ய யதி³ ப⁴வதி நயோ வாऽபி ஸர்வத்ர துல்ய

ஸ்தத்கிஞ்சிந்நாயக்லு’ப்த்யாऽநாபி⁴மதரசநா யுஜ்யதே பூர்வபக்ஷே ।
ஸர்வேஷாமேவ நாநாவித⁴நயநிகராநேதாத்பர்யஸீம்நாம்

வேதா³ந்தாநாம் விமர்ஶாத்³விஷயவிரசநா த்வேகமீஹதே ஶாஸ்த்ரம் ॥ 9॥
தச்சா²ஸ்த்ரம் சோதி³தோऽந்யத்கரணசரமதவத்கல்ப்யதே பூர்வஸித்³த⁴ம்

ஜீவம் தஸ்ய ஸ்வஸித்³த⁴ம் விஷயமுயதோ ஹந்த தேऽஸ்யைவ ஸோऽஸ்து ।
தேநைகார்த்²யே விரோதே⁴ऽப்யபஹ்ரு’தவிஷயம் ஶங்க்யதே சேதி³ஹேத³ம்

ஜீவாம்ஸதி³க்³த⁴தோக்தி: க⁴டநீ பூர்வபக்ஷஸ்ய தே ஸ்யாத் ॥ 10॥
கா சாத்ராநுபபத்திர்ஜீவஸ்ய ஸ்வப்ரப⁴ஸ்ய விஷயத்வே ।
ஆவித்³யகமாவரணம் ஜாநீஷே சாநுமந்யஸே ச த்வம் ॥ 11॥
பும்ஸ்த்வாதி³வத்த்விதி நயே புருஷஸ்ய ஹி த்வ-

மாநந்த³மாவ்ரு’தமபி⁴ந்நமுபேத்ய நித்யம் ।
தத்த்வாவபோ³த³கஸமநந்தரமஸ்மது³க்தம்

முக்தௌ ததா³வரணப⁴ஞ்ஜநமந்வவாதீ:³॥ 12॥
அபே⁴தே³ த்³ரு’டே⁴ தத்ப்ரகாஶாப்ரகாஶாவவித்³யாபி⁴த⁴ப்³ரஹ்மஶக்த்யோபபந்நௌ ।
விஶேஷேऽபி தே ஜீவசைதந்யரூபம் விரோத்³து⁴ம் ந ஶக்நோதி தஸ்ய ப்ரகாஶம் ॥ 13॥
முக்²யோ பே⁴த:³ ஸந்நபி ப்³ரஹ்மத்³ரு’ஷ்டிம் நேஷ்டே ரோத்³த⁴ம் தத்ர கோ வா
விஶேஷ: ।
தத்³த்³ரு’ஷ்டிஸ்தே நித்யஸித்³தோ⁴ஹிஜீவஸ்தஸ்மாத³ந்யந்நாஸ்தி தத்³கோ³சரத்வம்
॥ 14॥

மத்⁴வதந்த்ரமுக²மர்த³நம்

இதி தவ ஸவிஶேஷாநந்த³தத்³ப்³ரஹ்மவச்ச
ஸ்பு²ரணயுதமக²ண்டா³நநந்த³மப்யாத்³ரியந்தேயந்தே ।

அநதி⁴க³தமவித்³யாஶக்திபூ⁴ம்நைவ தீ⁴ரா:
ஸஹி ஸகலமநூத்³ய ப்ரஶ்நதோऽபி ப்ரஸித்³த: ⁴ ॥ 15॥

யதி³ த்வேவம் ஸத்யப்யகு³ணவிஷயம் நாநுமநுஷே
ததா³ ஶாஸ்த்ரம் காமம் ப⁴வது ஸகு³ணப்³ரஹ்மவிஷயம் ।

ஶ்ருதீநாம் காஸாஞ்சித்தத³பி கத²யத்யேவ விஷயம்
மஹாதாத்பர்யேண ப்ரகு³ணமகு³ணே ந ஸ்தி²திஜுஆம் ॥ 16॥

தஸ்மாத்துச்ச²ம் ப்ராசி பக்ஷே ஶாஸ்த்ராநாரம்ப⁴வர்ணநம் ।
ததை²வ தத்ஸித்³தா⁴ந்தேऽபி ததா³ரம்ப⁴ஸமர்த²நம் ॥ 17॥
இதி ஜிஜ்ஞாஸாதி⁴கரணபூர்வபக்ஷதூ³ஷணப்ரகரணம் ।

ஜிஜ்ஞாஸாதி⁴கரணஸித்³தா⁴ந்ததூ³ஷணப்ரகரணம்

அத்³வைதே யத்³யேஶேஷஶ்ருதிஸஶிக²ரகி³ராமேஐகமத்யம் நிராஸ்யம்
தாஸாம் ப்³ரஹ்மேதிஶப்³தோ³கு³ணக³ரிமநிமித்தோऽபி நேஷ்டே கு³ணத்வாத் ।

நிர்தோ³ஷாஶேஷதீ³வ்யத்³கு³ணஜுஷி கலயந்ஸர்வவேதை³கமத்யம்
தத்³ப³த்³த⁴த்வாதி³வாசா த்வமபி க²லு ததை²வாऽந்யபர்யம் ப்³ரவீஷி ॥ 18॥

நாऽऽஶங்க்யோத்பத்திஶிஷ்டஸ்தி²திரிஹ யத இத்யந்யஸித்³தா⁴நுவாதா³
த்யக்தம் சோத்பத்திவாக்யாவக³திமபி பஶோர்பூ⁴ரிபா³தா⁴த்³க⁴விஷ்ட்வம் ।

அஸ்தி ஶ்ருத்யந்தராநுக்³ரஹ இதி ஸுஶகம் தத்³க⁴விஷ்ட்வேऽபி வக்தும்
ரூபத்வாதீ³வ கும்பே⁴ கு³ணிநி கு³ணக³தம் நாபி நாம்நோ நிமித்தம் ॥ 19॥

யஶ்சேஶே கு³ணக³ரிமா ந ஜீவவர்கே³ பூ⁴மாக்²யஸ்த்வத³பி⁴மதோ விருத்³த⁴ ஏஷ: ।
யத்தஸ்மிந்நபி க⁴டதே ஸதா³ஸதோऽஸ்ய ஸ்வாநந்த³ப்ரப்⁴ரு’திவதா³வ்ரு’தேரபா⁴நம்
॥ 20॥
அபி ச ப⁴க³வாநேகோऽநேகஸ்தநுஸ்தநுமாநபி

ஸ்வயமவயவா நாஸ்த்யைஶ்வர்யாத்³விரோத⁴ இதீத்³ரு’ஶம் ।
விஷயகு³ணஸாங்கர்யம் வர்யம் தவாப்⁴யுபக³ச்ச²த:

கத²மிதரவத்³பே⁴த:³ஸித்⁴யேத்³விருத்³த⁴கு³ணாந்வயாத் ॥ 21॥
விஶேஷம் வைகுண்டே² யதி³ வத³ஸி பே⁴த³ப்ரதிநிதி⁴ம்

தமேகாநேகத்வப்ரப்⁴ரு’திகு³ணஸம்வாஸக⁴டகம் ।
ஸஜீவப்³ரஹ்மத்வவ்யதிகரவிரோத⁴ம் ச ஶமயத்

ஸமம் க²ல்வத்ராபி ஶ்ருதிஶிரஸி பே⁴தா³பவத³நம் ॥ 22॥
வக்தவ்யம் தே விருத்³த⁴ம் க⁴டயதி ப⁴க³வச்ச²க்திரேவேத்யவஶ்யம்

நோ சேத்க்ரு’த்ஸ்நப்ரஸக்திர்நிரவயவவச:க்ஷோப⁴ணம் வா கத²ம் ஸ்யாத் ।
ஏகோऽநேக:ஸ்தி²தஶ்சேத்யணுரகி²லஜக³த்³வ்யாபகஶ்சேதி வா தே

தத்ர வ்யர்தோ² விஶேஷ: க்வசந தவ தயா ஸர்வநிர்வாஹஸித்³தே: ⁴ ॥ 23॥
கிஞ்சாயம் பே⁴த³ஸாத்⁴யம் கமபி க⁴டயிதும் கல்ப்யதே ந த்வயாऽர்த²ம்

கிந்து வ்யாஹாரமாத்ரம் க்வசந கத²மிவ ஸ்யாத்³விருத்³தா⁴ர்த²யோக:³ ।
ஸம்ப³ந்த: ⁴ ஸ்யாத்³கு³ணாநாம் கு³ணிபி⁴ரிதரதா² கோ³சரஸ்தத்ப்ரதீதே-

ர்ந ஸ்யாத்³பே⁴த:³ படாதி³ஷஷ்வபி ச க⁴டயதா ஸத்ஸு தந்துஷ்வஸத்த்வம் ॥
24॥
ஐஶ்வர்யாஜ்ஜீவபா⁴வம் கத²மிவ ஸ ப⁴ஜேத்³து:³க²பீ⁴த்யாதி³து³ஷ்யம்

மேஐவம் து:³கா²த³யஸ்தே கரணகு³ணதயா ந ஸ்ப்ரு’ஶ்யந்த்யேவ ஜீவம் ।
ஸ்வாமித்வே ந ஸ்ப்ரு’ஶந்தீத்யபி ந தவ மதே தத்பரஸ்யைவ ஹீஷ்டம்

தஸ்மாத்தஸ்யாகி²லாந்த: கரணக³ணபதேர்ஜீவதைவார்த²நீயா ॥ 25॥
து:³கி²த்வாத்³யேவ ஹேயம் ந யதி³ கத²ய தத்கிம் ந ப³ந்தே⁴ஷு ஹேயம்

நீசத்வம் தத்ப்ரயுக்தம் யதி³ ததி³த³மிதி வ்யாகுருஷ்வ ஸ்பு²டோக்த்யா ।
யச்சாக்ரந்தா³தி³ து:³கா²த்³யுதிதநயஹதம் நாபி ஸார்வத்ரிகம் த-

த்³யத்கிஞ்சித்தஸ்ய கார்யம் யதி³ ததி³ஹ ஜக³த்³வ்யாப்ரு’தே நித்யஸித்³த⁴ம் ॥
26॥
ஏவம் ஸுகி²த்வக்ரு’தமேவ ஹி நர்தநாதி³

க்³ராஹ்யம் ப²லம் தவ ப⁴வேந்ந ஸுகி²த்வமேவ ।
அஸ்த்வித்யுஶந்தமநுபூ⁴திமுபக்ஷிபந்த

லோகா: விஶாச இதி நிஶ்சிநுயுர்ப⁴வந்தம் ॥ 27॥
விஷ்ணௌ விஶ்வாதிஶாயிந்யந்வாதி⁴கு³ணகே ஜீவவர்கா³த்³விபி⁴ந்ந

ஸர்வஶ்ருத்யைகமத்யம் ஸமரஸப³லவல்லிங்க³ஸங்க³த்யுபேயம் ।
அத்³வைதே ச ஶ்ருதீநாமதி⁴கவிரஸதாமத்ர ஸம்ஸாத்⁴ய குர்யா:

ஸித்³தா⁴ந்தம் சேத்கிஞ்சிதப²லமுபரி தயோ:ஸாத⁴கத்வே நயௌக: ⁴ ॥ 28॥
அக்³ரே வாச்யோऽபி கஸ்தே கத²ய நய இஹ ஸ்தா²பகோ பி⁴ந்நதாயா

ஜீவேஶித்ரோர்கு³ணாநாம் ஸ க²லு விஷமதா ஸா து த³த்தோத்தரைவ ।
நிர்பே⁴த³த்வம் தவேஷ்டம் விஷமகு³ணஜுஷாம் ஶக்ரபார்தா²தி³காநா

மந்யத்வஸ்யோக்திரந்யோந்தர இதி ப³ஹுஶ:ஸம்மதா பே⁴த³ஹீநே ॥ 29॥
ப்ராப³ல்யம் ப⁴வதோऽப்யபே⁴த³வசஸாம் பே⁴த³ஶ்ருதிப்⁴யோ மதம்

நோ சேத³ந்நமயாத³யோ வத³ கத²ம் பி⁴ந்நா ப⁴வேயுர்ந தே ।
பே⁴தே³ஸத்யபி யுஜ்யதே ஹி ப⁴க³வச்ச²க்த்யைவ நிர்தோ³ஷதா

ஶக்த: கிம் ந ஸ ஏக ஏவ ப³ஹுதா⁴ பி⁴ந்நோ ஹரி: க்ரீடி³தும் ॥ 30॥
ஶப்³தா³ந்தராதி³கத²நம் த்விஹ பே⁴த³ஸித்³த்⁴யை

ஹாஸாஸ்பத³ம் ஸத³ஸி த³ர்ப⁴பவித்ரநீத்யா ।
பூர்வத்ர தந்த்ர இவ கால்பநிகேऽபி பே⁴தே³

தேஷாம் க⁴டேத கிமிஹாபி ந சாரிதார்த்²யம் ॥ 31॥
நிர்மயாத³ப்ரவ்ரு’த்தே தவ து ஹதமதே ஸோऽபி பே⁴தோ³ ந ஸித்⁴யே-

த்³யஸ்த்வம் நாநாதி⁴காரஶ்ருதபரகு³ணஸாங்கர்யமிச்ச²ஸ்யுபாஸ்தௌ ।
அம்ஶாநாம் க²ல்வபே⁴தே³ऽப்யத² ச ப⁴க³வதா ஸந்தி ஶப்³தா³ந்தராத்³யா-

ஸ்ததஸ்யாந்மத்ஸ்யாதி³ரீத்யா ஸகலஜநிமதாம் வாஸுதே³வாம்ஶபா⁴வ:॥ 32॥
இத்த²ம் ஜீவப்³ரஹ்மபே⁴தே³ நிரஸ்தே

ஶாஸ்த்ராரம்ப⁴ஸ்தா²பநார்த²ம் த்வதி³ஷ்டே ।
ஜீவாபே⁴தே³ऽப்யாவ்ரு’த்தத்வாத்³விசார்யம்

ப்³ரஹ்மத்யஸ்மத்³ரீதிரேவாऽऽஶ்ரயஸ்தே ॥ 33॥
(இதி ப்ரத²மாதி⁴கரணதூ³ஷணம் ।)
அப்பதீ³க்ஷிதஸுதீ⁴விநிர்மிதே மத்⁴வத³ர்ஶநமுகா²பமர்த³நே ।
ஆதி³மாதி⁴கரணஸ்ய தூ³ஷணம் பூ⁴ஷணம் ப⁴வது தீ⁴மதாமித³ம் ॥ 34॥
இதி ஜிஜ்ஞாஸாதி⁴கரணஸித்³தா⁴ந்ததூ³ஷணப்ரகரணம் ।

ஜந்மாத்³யதி⁴கரணதூ³ஷப்ரகரணம்

தத்³ப்³ரஹ்மேத்யஸ்ய ரூட்⁴யா தநுத⁴ரபரதாமுஜ்ஜ²தோऽநூக்த்யயோகா³-
த்கிம் த்வந்நாத்³யேஷு யுக்தா ப⁴வதி தவ மதே ஸா யதோ வேத்யநூக்தி: ।

ப்³ரஹ்மைக்யாத்தே, யுக்தா யதி³ கிமிதி ததா³ ஜீவவர்கே³ ந யுக்தா
ஜீவாந்பே⁴தே³ऽப்யாபி⁴ந்நாநபி கத²யஸி போ⁴ ப்³ரஹ்மணா தத்³கு³ணேந ॥ 35॥

யதோ வேத்யாத்³யுக்தி: கத²மிவ ஹி ஜீவே ந க⁴டதே
கத²ம் தத்³ப்³ரஹ்மேதிஶ்ருதிரபஸரேத்³ரூடி⁴விஷயாத் ।

ஜக³த்ஸ்ரஷ்டும் ஸர்வம் ப்ரப⁴வதி க²லு த்⁴யாநவிஷய:
ஸமஸ்தேऽயம் மாநோரதி²க இதி ஜீவஸ்தவ மதே ॥ 36॥

ஸ்தூ²லப்ரபஞ்சோ யதி³ சாநுவாத்³ய: ஸோऽப்யஸ்தி தே த்⁴யாநமநோரதா²ர்த:² ।
ஸந்த்யேவ தத்ராப்யதிது³ர்க⁴டிதாநி ஸர்வாபரோக்ஷாதி³ஷு கோ விரோத: ⁴ ॥ 37॥
யத்³யேவம் ரோசயேதா:² கத²மிபி ந க³திம் ஸ்வேஷஸம்ஸித்³த⁴பு³த்³த்⁴யா

லப்³து⁴ம் தே வ்ரு’த்³தி⁴ம்ரு’த்³தா⁴ம் த்⁴ருவமபி⁴லஷோ மூலமேவ ப்ரணஶ்ர்யேத் ।
அத்யந்தாபே⁴த³ ஏவ பரதரநுத⁴ரயோராபதேத்தத்³விரோதே⁴

ராஜந்யோக்த்²யாதி³ரீத்யா ப³த விபரிணமேத்³பா³த்⁴யதேऽத்ராநுவாத்³யம் ॥ 38॥
உக்த்²யாந்நிஷ்டோமஸம்ஸ்தா²பரிகரவித⁴யோ விப்ரஜாதாவிவைதே

ஸர்வஸ்ரஷ்ட்ரு’த்வவாதா:³ பரபரபடி²தா:ஸந்து கஸ்மிந்ஹதா: ।
அத்ரைவாऽऽரோபபா³த⁴த்³விதயமநுப⁴வந்த்வத்³விதீயத்வஸித்³த்⁴யை

சித்யக்³நிஹோத்ரே வித⁴ய இவ பய:ஶஸ்தயே ஜர்திலாதே:³॥ 39॥
தத்³ப்³ரஹ்மேத்யேக ஏவ ப்ரப⁴வதி நிகி²லஸ்ரஷ்ட்ரு’தாவாத³வ்ரு’ந்த³ம்

விஷ்ணோர்நாநாஶ்ருதஸ்த²ம் விதி⁴ரபவதி³தும் த்வந்மதே பூர்வரீத்யா ।
ஸர்வாத்³வைதஶ்ருதிப்⁴யோ யதி³ஹிஸ ப³லவாந்யௌகி³கோ ப்³ரஹ்மஶப்³த:³

ஸர்வத்³வைதஶ்ருதிப்⁴ய: கத²மிவ ந ப⁴வேத்தத்ர ரூடி³ம் ப்ரபந்ந:॥ 40॥
கிஞ்ச ஶ்ருத்யேகக³ம்ய ரவ இவ ரஸநம் ஸாத⁴நம் பா³த⁴நம் வா

கர்தும் ஶக்தம் ந மாநாந்தரமகி²லஜக³த்கர்தரீதி ஸ்வரீதி: ।
ஸ்ம்ரு’த்யாரூடா⁴ம் கத²ம் ந வ்யபக³மயதி தே லோகத்³ரு’ஷ்ட்யா நிரூடா⁴-

மேகத்வாயோக³ஶங்காம் பரதநுத⁴ரயோர்வல்க³நம் தந்முதை⁴வ ॥ 41॥
(இதி த்³விதீயாதி⁴கரணதூ³ஷணம் ।)
இத்யப்யதீ³க்ஷிதக்ரு’தௌ மத்⁴வமதாரம்ப⁴மர்த³நக்³ரந்தே² ।
த்³வைதீயீகாதி⁴கரணதூ³ஷணமஸ்து த்ரயீவிதா³ம் ப்ரீத்யை ॥ 42॥
இதி ஜந்மாத்³யதி⁴கரணதூ³ஷப்ரகரணம் ।

ஶாஸ்த்ரயோநித்வாதி⁴கரணதூ³ஷணப்ரகரணம்

கத²ம் நிரஸ்யா கத²ய த்வயாऽநுமா ப்ரஸாத⁴யந்தீத³மநேககர்த்ரு’கம் ।

ததை²வ தாதபர்யமபி ஶ்ருதேர்ஹி ஸா நயே ததே³கார்த²நியத்யபா⁴வத:॥ 43॥
கர்மப்³ரஹ்மோப⁴யார்த²ம் க²லு ஸகலமபி வ்யாகரோ: கர்மகாண்ட³ம்

ப்³ரஹ்மஸ்வார்தோ²ப⁴யார்தா²நுபநிஷது³தி³தாநப்யதத்³வாசிஶப்³தா³ந் ।
அந்யாம்ஶ்சோமாதி³வாகா³த்³யுப⁴யவித⁴பராந்வாங்மந:ப்ராணமுக்²யா-

ந்கேந ஸ்யாத்³வாக்யமர்த²த்ரயமபரிமிதார்தம் ச வஹ்ந்யாதி³ஸூக்தம் ॥ 44॥
ஶ்ரேஷப்ராயே கவித்வே ப்ரமிதபரதயா ஶ்லாக⁴நீயே ச ஸூத்ரே ।

நாநாகர்மோபயோக³ஶ்ருதிஸமதி⁴க³தாநேகபோ³த்⁴யே ச மந்த்ரே ।
ஏகார்த²த்வவ்யவஸ்தா²த்யஜநமநுமதம் ஸர்வமீமாம்ஸகாநா-

மந்த்ரத்ராபீச்ச²யா தத்³யதி³ ப⁴வதி தவ ப்³ரஹ்மவாக்யேஷ்வபி ஸ்யாத் ॥ 45॥
ஸ்ரு’ஷ்ட்யாதி³ஶ்ரவணைர்விஶேஷவசநாந்நாராயணைகாந்திபி: ⁴

ஸ்ப்ரு’ஶ்யா நேதரதே³வதா இதி வசஸ்த்வேகார்த²வாதோ³சிதம் ।
தஸ்மாத்தபரதா ப⁴வத்தேவ பரம் நாந்யார்த²தீ⁴வாரணம்

ஸ்ரஷ்ட்ரூ’ணாம் ச விமுக்தவத்தவ மதே நாऽऽஶங்க்யமீர்ஷ்யாதி³கம் ॥ 46॥
ஸ்ரஷ்டும் ப்ரத்யேகமீஶா:ஸகலமபி பரப்³ரஹ்மபூ⁴தாஸ்ரயஶ்சே-

த்ஸம்பூ⁴யைதே ம்ரு’ஜேயு: கிமிதி ப⁴ஜதி தே நாத்ர ஶங்கா³வகாஶம் ।
ஸ்ரஷ்டும் ஶக்தோ விநைவ ஸ்வயமுபகரணைரச்யுதஸ்தத்³வ்யபேக்ஷா

ஸ்ரு’ஷ்டௌ லீலாऽஸ்ய த³ண்ட³க்³ரஹணமிவ க³தௌ ஜாங்கி⁴கஸ்யேதிக³ந்து:

॥ 47॥
கர்த்ரைகத்வம் வத³ந்தீ கலயது ப²ணிதிர்வாரணேரநார்த²வத்தா

ஏகைகஸ்யைவ கர்துப³ஹுப⁴வநமுகா²நீதபே⁴த³ப்ரஸக்தே: ।
யேந த்வம் நேஹ நாநாப்ரப்⁴ரு’திமுபநிஷத்³பா⁴ரதீம் விப்ரலப்³து⁴ம்

நிர்த்³வைதப்³ரஹ்மசௌர்யவ்யஸநமநுப⁴வந்நீஹஸே ஸாஹஸேந ॥ 48॥
யோ யஸ்யோபாஸ்தியோக்³ய:ஸ்பு²ரதி நியமதஸ்தஸ்ய கர்தா ஸ ஏவே-

த்யர்த²ம் தம் தாவதை³க்யஶ்ருதரநுவத³து ஶ்ரோத-தீ⁴பே⁴த³பி⁴ந்நம் ।
க்லு’ப்தோ யஸ்யால்பபூ⁴யோ நகிலகு³ணபரோபாஸ்தியோக்³யத்வபா⁴ஜா-

மாத்மேத்யேவேத்யுபாஸாவிதி⁴ரவத்⁴ரு’திமாநித்த²மர்த²ம் ப்³ருவாண:॥ 49॥
பூர்ணத்வம் தே நிமித்தம் நிரவதி⁴க³ணநம் பூ⁴மஶப்³த³ஸ்ய வ்ரு’த்தௌ

வைகுண்டே² தத்³கு³ணாநாம் தத³பி கில ததஸ்தாரதம்யேந வேத்³யம் ।
இத்த²ம் வஸ்துஸ்வபா⁴வம் க்வசித³விக³ணயந்போ³த்⁴யதீ⁴வ்ரு’த்திபே⁴தா³-

த்³வேத:³ஸ்யாத³ஸ்திவாதீ³ யதி³ தவ ப⁴வதி வ்யாஸக: காऽத்ர சிந்தா ॥ 50॥

கிஞ்ச ஸ்தா²ணுவிரிஞ்சயோரபி ஜக³த்க்ரு’ர்த்ரு’த்வமாவேத³ய-
ந்நாஸ்த்யேவ ஶ்ருதிமஸ்தகேஷு ப³ஹுதா⁴ வைஶிஷிகோ கீ³ர்க³ண: ।

ஐகார்த்²யம் ஸஹதே ஸ ஸ்ரு’ஷ்டிவசஸாம் நைவ த்வதீ³யே மதே
தத்தந்நாமபத³ப்ரஸித்³த்⁴யதிக³தௌ ஹேதுஶ்ச நாஸ்த்யேவ தே ॥ 51॥

(இதி த்ரு’தீயாதி⁴கரணதூ³ஷணம் ।)
இத்யப்யதீ³க்ஷிதக்ரு’தௌ க்ரு’திநா மதேऽஸ்மி-

ந்நாநந்த³தீர்த²க்ரு’தஶாஸ்த்ரமுகா²பமர்தே³ ।
ஏதத்த்ரு’தீயமதி⁴க்ரு’த்ய நயம் ப்ரவ்ரு’த்தம்

தோ³ஷப்ரத³ர்ஶநமுபஸ்கரணீயமார்யை:॥ 52॥
இதி ஶாஸ்த்ரயோநித்வாதி⁴கரணதூ³ஷணப்ரகரணம் ।

ஸமந்வயாதி⁴கரணதூ³ஷணப்ரகரணம்

ரோத்³தா⁴ நோபக்ரமாதி:³ ஶ்ருதிஷு நயக³ணஸ்த்வந்மதேऽர்தா²ந்தாராணாம்
ரோத்³தா⁴ சேத்கர்மகாண்டே³ கத²மபி ந ப⁴வேத்³ப்³ரஹ்மநிஷ்டா² பதா³நாம் ।

கிஞ்சாத்ரோபகர்மாதா³வபி தவ விஸரேத்³பூ⁴மஶப்³த³ஸ்ய ரீதி-
ஸ்தஸ்மாத்ஸர்வஸ்தமேவ ஶ்ரயதி நயக³ணம் ஸ்வஸ்வஸித்³தா⁴ந்தஸித்³த்⁴யை

॥ 53॥
ஸ்பா²ராத்தத்தத்புராணாக³மவசநஶதப்ராபிதா யாऽந்யநிந்தா³

தத்தத்³ப⁴க்த்யாதி³ஸித்³த்⁴யை ஸ்தவநவிரசநே ஸா ப⁴வத்³த்³வாரமாத்ரம் ।
கர்மாநுஷ்டா²பநார்த²ம் கிமி நிரதிஶயாம் ப்³ரஹ்மஸம்ஸ்தாதி³நிந்தா³-

மாபஸ்தம்பா³தி³வாக்யே ந கலயஸி தத: காऽஸ்ய ஹாநிஸ்தவேஷ்டா ॥ 54॥
(இதி சதுர்தா²தி⁴கரணதூ³ஷணம் ।)
இத்யப்பதீ³க்ஷிதக்ரு’தௌ மத்⁴வதந்த்ரவிமர்த³நே ।
த்³ரு’ஷ்ட்வா ஸந்தோऽநுக்³ரு’ஹ்ணந்து சதுர்த²நயதூ³ஷணம் ॥ 55॥
இதி ஸமந்வயாதி⁴கரணதூ³ஷணப்ரகரணம் ।

ஈக்ஷ்யத்யதி⁴கரணதூ³ஷணப்ரகரணம்

ந த்⁴யேயம் ப்³ரஹ்ம நேத³ம் யதி³த³மிதி கி³ரி ஹ்யப்⁴யுபேதம் த்வயாऽதோ
த்⁴யேயார்தா²நாம் ஶ்ருதீநாம் க்வசித³பி ந ச தத்³வாச்யமித்யப்⁴யுபேயம் ।

நோ சேந்ந த்⁴யேயமேதத்கத²மிதி ப⁴வதி ஸ்யாத³வார்யைவ ஶங்கா
யத்³வாசேதி ஶ்ருதிஶ்ச க்ஷிபதி தத³ஸநாயைவ வாச்யத்வமஸ்ய ॥ 56॥

த்⁴யேயார்தா² ஏவ வாச்யாஸ்தவ நிக³மகி³ர:ஸ்ரஷ்ட்ரு’தாதீ³ந்வத³ந்த்ய-
ஸ்த்வம் ஹி த்⁴யாநைகநிஷ்டா²ம் கு³ணக³ணப²ணிதிம் ப்³ரஹ்மணோ

வக்ஷ்யஶேஷாம் ।
தத்தாஸாம் ப்³ரஹ்மண:ஸ்யாத்ப்ரதிப²லநபி⁴தா³ காऽபி வாச்யா மதே தே

யத்³வாசேத்யேவமாத்³யை: கதிபயவசநைப்³ரஹ்ம ஶுத்³த⁴ம் ச லக்ஷ்யம் ॥ 57॥
(இதி பஞ்சமாதி⁴கரணதூ³ஷணம் ।)
மத்⁴வஶாஸ்த்ரமுக²மர்த³நே மநாக³ப்யதீ³க்ஷிதக்ரு’தாவித³ம் பு³தா: ⁴ ।
பஶ்யத ப்ரணயவஶ்ர்யசேதஸ: பஞ்சமாதி⁴கரணஸ்ய தூ³ஷணம் ॥ 58॥
இதீக்ஷ்யத்யதி⁴கரணதூ³ஷணப்ரகரணம் ।

உபஸம்ஹாரப்ரகரணம்

இத்த²ம் த்வத்க்லு’ப்த்யைவ ப்ரதிஹதிமயதி ந்யாயமர்யாத³யா தே
ஶாஸ்த்ரஸ்யாஸ்யாந்தரங்கே³முக²நயநிகரே தூ³ஷணீயம் கிமக்³ர ।

தேநைவாக்³ரே நயா ஹி ஸ்பு²டமதிஶிதி²லாஸ்தே யதி³ஸ்யு:ஸமர்தா²-
ஸ்த்வத்³த்³ரு’ஷ்டைர்வேத³வாக்யைர்ஜஹிஹிஜட³ததா³ ந்யாயசிந்தாம் து³ரந்தாம்

॥ 59॥
இத்யப்பதீ³க்ஷிதேநேத³ம் மத்⁴வோபக்ரமமக்ரமம் ।
தத்³ரீத்யைவ மதம் த்⁴வஸ்தம் ஸங்க்ஷேபேண ஸமந்தத:॥ 60॥
தஸ்மாத்³யத்தேऽநுபாஸ்யம் விமலஸுக²தநு ப்³ரஹ்ம கூடஸ்தமிஷ்டம்

ஶாஸ்த்ரேऽப்யஸ்மிந்விசார்ய க³மிதமுபநிஷல்லக்ஷ்யதாம் முக்தபோ⁴க்³யம் ।
ஸோऽஸாவாநந்த³ ஏவேத்யுசிதமஸுமதாமாவ்ரு’தோ யஸ்த்வயோக்த

ஸ்தத்³பே⁴தே³ நாஸ்தி மாநம் கிமபி நிக³மதோ லாக⁴வேநைக்யஸித்³தே: ⁴ ॥ 61॥
மத்⁴வாதி³பி⁴ர்முஷிதமத்ர ஸத³த்³விதீயம்

ப்ரத்யாஹரந்ததி³த³மாக³மமௌலிரத்நம் ।
ஆச்சா²த்³ய கோ³பிதமஸாரதரைஸ்தத³ர்தை²-

ஸ்தத்க்ஷுல்லகாதி⁴கரணஸ்த²லமர்த³நேந ॥ 62॥
ஆத்³ரியத்⁴வமித³மத்⁴வத³ர்ஶநம்

வ்யத்⁴வநம் த்யஜத மத்⁴வத³ர்ஶநம் ।
ஶாங்கரம் ப⁴ஜத ஶாஶ்வதம் மதம்

ஸாத⁴வ:ஸ இஹ ஸாக்ஷ்யுமாத⁴வ ॥ 63॥
ஆஸுராந்விஜிகீ³ஷோ:ஸ்வயமத்³வைதப்³ரஹ்மரத்நஹராந் ।
விபு³தே⁴ந்த்³ரஸ்ய ஸகா²யோ மருத இவ ஸந்த்விமே முக்²யா:॥ 64॥
வித்³வத்³கு³ரோர்விஹிதவிஶ்வஜித³த்⁴வரஸ்ய

ஶ்ரீஸர்வதோமுக²மஹாவ்ரதயாஜிஸூநோ: ।
ஶ்ரீரங்க³ராஜமகி²ந: ஶ்ரிதசந்த்³ரமௌலி-

ரஸ்த்யப்பதீ³க்ஷித இதி ப்ரதி²தஸ்தநூஜ:॥ 65॥
ஸோऽயம் மிதபத³மகரோந்மிஹாதார்த²ம் மத்⁴வஶாஸ்த்ரமுக²ப⁴ங்க³ம் ।
ப்ரீத்யை புராமராதே:ஶ்ரீகாமாக்ஷீஸமேதஸ்ய ॥ 66॥
இத்யுபஸம்ஹாரப்ரகரணம் ஸமாப்தம் ॥
இதி ஶ்ரீமத³ப்பய்யதீ³க்ஷிதவிரசிதம் மத்⁴வதந்த்ரமுக²மர்த³நம் ஸம்பூர்ணம் ।

